
शेकस्पियरकृत-नाट्यमाला.
खीनें पुरुष वेश घेणें, दोघां खुषमस्क-याचें साम्य, आणि मैत्रीचे
उज्वलतत्व वगैरे. यावरून असे सिद्ध होतें कीं जन्टलमन
ऑफ व्हेरोना ' हैं नाटक जर कवीने सन १९९४ त लिहिलें
हें खरें आहे तर त्याच सुमारास प्रस्तुत नाटकही लिहिले असले
पाहिजे. एथवर अंतःप्रमाणासंबंधानें झालें.
आतां प्रस्तुत नाटकांत एक दोन प्रसिद्ध ऐतिहासिक गो-
टींचा कवीनें उल्लेख केला आहे, त्याविषयीं लिहितो. अस
उल्लेख करण्याची बहुतेक कवींची चाल आहे. तिचाच अंगीकार
शेक्पीयर कaaiहि आपल्या नाटकांतून केला आहे. अंक
तीन, प्रवेश दोन, यांत नूतन राजाच्या राज्यारोहणसमारंभाचा
जो उल्लेख केला आहे तो बहुधा फ्रान्सचा राजा चौथा हेन्री
याच्या राज्यारोहणसमारंभास अनुलक्षून केला आहे असें
मॅलोननामें टीकाकाराचें मत आहे. हा समारंभ मोठ्या कडाक्यानें
साजरा करण्यांत आला होता, व त्या संबंधानें इंग्लंड देशांत
पराकाष्ठेची नांवाजणूक चालली होती. ही एक गोष्ट.
दुसरी गोष्ट म्हटली म्हणजे लोपेझ या नांवाच्या स्पॅनीश
यहुदी डाक्टराची होय. या डाक्टराने डॉन अॅन्टोनियो
नावाच्या ख्रिस्ती मनुष्याला व इलिझाबेथ राणीला वीष-
प्रयोग करण्याची मसलत केल्याबद्दल जिकडे तिकडे
गवगवा झाला होता. या गोष्टीत कितपत तथ्य असेल तें असो;
तरी त्या वेळी लोकांची मनें अतिशय खवळून गेली होती. त
इतकी कीं, हे यहुदी फार नीच होत, त्यांस एकदम फाशी दिलें
पाहिजे असे लोक धडधडीत म्हणू लागले. त्याप्रमाणे पुढे
लवकरच त्या यहुदी डाक्टराला फाशी देण्यांत आलें. तेव्हां या
गोष्टीला लक्षून शेक्सपियर कवीनें या नाटकांत शायलॉक हैं
पात आणून लोकांस खुष करण्याचा यत्न केला असावा असें
दिसतें. हें खरें मानण्याला असें कारण आहे कीं डॉ. लोपेझ या
यहुद्यानें ज्याला विष घातलें म्हणून बाहेर आलें होतें त्याचें नांव
अंन्टोनियो असें होतें व त्याच नांवाचें पात्र शेक्सपीयर कवीनें

